Депутаттар – «Nur Otan» партиясы Фракциясының мүшелері Жамбыл облысында  

          Парламент Мәжілісінің депутаттары, парламенттік Фракциясының мүшелері Мансурхан Махамбетов, Бекболат Тілеухан, Серік Құсайынов, Петр Шарапаев Жамбыл облысы  гипс және гипсокартон өндіру бойынша зауыттың еңбек ұжымымен кездесті.    

          Үш жыл бұрын салынған зауыт тәулігіне 500 тонна гипс, 100 мың шаршы метр гипсокартон өндіреді. Шикізат Жамбыл облысы Жамбыл ауданы Үлкен Бұрыл кен орнындағы өз карьерінен өндіріледі. Бүгінде зауыт Алматы, Нұр-Сұлтан, Жамбыл, Қызылорда, Түркістан, Маңғыстау облыстарына өз өнімдерін жеткізеді.     
          Кездесу барысында депутаттар мемлекеттің бүгінгі саясатының басымдықтары, Тұңғыш Президент – Елбасы Н.Назарбаевтың әлеуметтік бастамалары туралы айтып берді. 

Сонымен қатар,  жұмыс бағдарламасы аясында депутаттар Аса ауылы Гагарин атындағы мектеп - лицейдің IT-сынып жұмысымен танысты. Бұдан әрі депутаттар жастар ресурстық орталығында аудан жастарымен кездесті. Кездесуде жас кәсіпкерлер үшін жеңілдетілген несие беру, сондай-ақ бастапқы жарнасы азайтылған жас отбасылар үшін тұрғын үй беру бойынша ұсыныстар түсті.   

           Барлық түскен сұрақтарды депутаттар бақылауларына алды.
